ՏԵՂԵԿԱՆՔ

<<Շարքային կազմի պարտադիր զինվորական ծառայության 2019 թվականի ամառային զորակոչ հայտարարելու և 

զորացրում կատարելու մասին>> ՀՀ կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ

	Հ/հ
	Առաջարկության հեղինակը
	Առաջարկության 
բովանդակությունը


	Եզրակացություն

	  1.
	Արդարադատության նախարարություն
03.05.2019թ.

01/14/9539-19
	1. Որոշման նախագծի /այսուհետ նախագիծ/ 8-րդ կետում «պետական կառավարման» բառերից հետո անհրաժեշտ է լրացնել «համակարգի» բառը՝ նկատի ունենալով «Պետական կառավարման համակարգի մարմինների մասին» ՀՀ օրենքի դրույթները: 

2. Նախագծով հաստատված N 2 և N 3 հավելվածների վերևի աջ անկյունում նշված «ապրիլ» բառն անհրաժեշտ է հանել: 

3. Որոշման նախագծի N 3 հավելվածով հաստատվում է կենտրոնական բժշկական հանձնաժողովի կազմը, մինչդեռ դրանում բացակայում է հանձնաժողովի նախագահի վերաբերյալ դրույթներ: Այդ առումով հավելվածն անհրաժեշտ է լրամշակել՝ նախատեսելով համապատասխան դրույթներ:

4. Նախագիծն անհրաժեշտ է համաձայնեցնել բոլոր շահագրգիռ մարմինների հետ:


	Ընդունվել է:
Ընդունվել է:
Ընդունվել է:
Ընդունվել է:


	2.
	 Ֆինանսների նախարարություն
22.04.2019թ.

01/11-2/6678-19
	Առաջարկություններ և դիտողություններ չկան:
	Ընդունվել է ի գիտություն:


	  3.
	Առողջապահության նախարարություն

22.04.2019թ.

ԱԹ/02.2/6329
	Նախագծի հավելված 3-ի Կենտրոնական բժշկական հանձնաժողովի կազմում որպես առողջապահության նախարարության ներկայացուցիչ Սամվել Սուրենի Սահակյանի փոխարեն ընդգրկել Հովիկ Սերգեյի Բալյանին:
	Ընդունվել է ի գիտություն, ՀՀ մարդու իրավունքների պաշտպանի գրության հիման վրա հանձնաժողովի կազմից հանվել է ՀՀ առողջապահության նախարա​րու​թյան ներկայացուցիչը:

	4.
	Արտաքին գործերի նախարարություն
19.04.2019թ.

1111/4691
	Առաջարկություններ և դիտողություններ չկան:
	Ընդունվել է ի գիտություն:


	5.

	Տրանսպորտի, կապի  և տեղեկատվական տեխնոլոգիաների նախարարություն
19.04.2019թ.

01/24.1/5005-19
	Առաջարկություններ չկան:
	Ընդունվել է ի գիտություն:


	6.
	Տարածքային կառավարման և զարգացման նախարարություն

18.04.2019թ.

01/22/3536-19
	1. Նախագծի 8-րդ կետում <<ղեկավարներին>> բառից հետո լրացնել <<մարզպետներին և առաջարկել Երևանի քաղաքապետին>> բառերը,
2. նախագծի 15-րդ կետում <<մարզային զորակոչային>> բառերից հետո ավելացնել <<մարզային (Երևանի քաղաքային) բառերը>>:
	Ընդունվել է:
Ընդունվել է:

	7.
	Ազգային անվտանգության ծառայություն

18.04.2019թ.

11/361
	Նախագծի 5-րդ կետով հաստատվող կենտրոնական բժշկական հանձնաժողովի կազմում ՀՀ զինկոմիսարիատի բժշկական ապահովման բաժանմումքի պետ Սերգեյ Համլետի Սիմոնյանին, ՀՀ ՊՆ աշխատակազմի վերահսկիչ վարչության ընդհանուր վերահսկման բաժնի ավագ սպա Արսեն Մակբեթի Մելքոնյանին և ՀՀ առողջապահության նախարարության ներկայացուցիչ Սամվել Սուրենի Սահակյանին ընդգրկելը գտնում ենք ոչ նպատակահարմար:
	Ընդունվել է:


	8.
	ՀՀ զինվորական դատախազ

19.04.2019թ.

19/1967-19
	Առաջարկություններ չկան:
	Ընդունվել է ի գիտություն:


	9.
	ՀՀ քննչական կոմիտե

16.04.2019թ.

11/292-19
	Առաջարկություններ և դիտողություններ չկան:
	Ընդունվել է ի գիտություն:


	10.
	Ոստիկանություն

25.04.2019թ.

01/24/10617-19
	Նախագծի 11-րդ կետի 2-րդ ենթակետից հանել <<և ոստիկանության համապատասխան ստորաբաժանումների>> բառերը:
	Ընդունվել է:

	11.
	ՀՀ մարդու իրավունքների պաշտպան

22.04.2019թ.

01/13.4/1730-19
	1. Նախագծի 11-րդ կետի 1-ին ենթակետի <<բ>> պարբերության համաձայն Ոստիկանության պետը պետք է ապահովի զորակոչից խուսափող զորակոչիկների որոնումը ՀՀ տարածքում և ՀՀ տարածքից դուրս ու նրանց ներկայանալը զինվորական կոմիսարիատներ:

     Պետք է նշել, որ <<Շարքային կազմի պարտադիր զինվորական ծառայության 2018 թվականի ձմեռային զորակոչ հայտարարելու և զորացրում կատարելու մասին>> ՀՀ կառավարության որոշման նախագծի շրջանակում Մարդու իրավունքների պաշտպանի աշխատակազմը ներկայացրել է նկատառում, որ զորակոչից խուսափող զորակոչիկների որոնումը ՀՀ տարածքում և ՀՀ տարածքից դուրս ու նրանց ներկայանալը զինվորական կոմիսարիատներ զորակոչիկի համար որևէ անբարենպաստ չպետք է առաջացնեն, իսկ ոստիկանության տարածքային ստորաբաժանումների կողմից պետք է իրականացվի միայն որոնողական աշխատանք, որի արդյունքում զորակոչիկին կարող են միայն հորդորել ներկայանալ զինկոմիսարիատ:

     Նշված առաջարկությունը ընդունվել է ի գիտություն և պարզաբանվել, որ Ոստիկանությունը գործելու է ՀՀ կառավարության 2018 թվականի հոկտեմբերի 10-ի թիվ 1132-Ն որոշման շրջանակում:
Հետևաբար առաջարկում ենք 2019 թվականի ամառային զորակոչի ընթացքում ևս ղեկավարվել վերը նշված պարզաբանման տրամաբանությամբ:
2. Նախագծի 3-րդ հավելվածով հաստատվում է Կենտրոնական բժշկական հանձնաժողովի կազմը:
    ՀՀ կառավարության 2018 թվականի ապրիլի 12-ի թիվ 405-Ն որոշման 19-րդ կետով սպառիչ թվարկվում է Կենտրոնական բժշկական հանձնաժողովի կազմը, ըստ որի ԿԲՀ-ի կազմում ընդգրկվում են հանձնաժողովի նախագահը, տեղակալը (բժիշկ), անդամները` թերապևտ, սրտաբան, վիրաբույժ, վնասվածքաբան, նյարդաբան, հոգեբույժ, ակնաբույժ, մաշկաբան, օտոլարինգոլոգ,    համակարգչային օպերատոր ու քարտուղար:

    Հարկ է նկատել, որ նախագծի և կառավարության վերոնշյալ որոշման մեջ առկա են անհամապատասխանություններ, մասնավորապես` Նախագծի 3-րդ հավելվածում նշված չէ ԿԲՀ հանձնաժողովի նախագահը, բացի այդ նշված են ներկայացուցիչներ ՀՀ ՊՆ աշխատակազմի վերահսկիչ վարչության ընդհանուր վերահսկման բաժնից և Առողջապահության նախարարությունից:

    Ելնելով վերոգրյալից առաջարկում ենք համապատասխանեցնել Նախագծի և ՀՀ կառավարության 2018 թվականի ապրիլի 12-ի թիվ 405-Ն որոշման դրույթները:

	Ընդունվել է ի գիտություն:
Ընդունվել է:

	12.
	Կրթության և գիտության նախարարություն
18.04.2019թ.

01/10/6257-19
	1. Առաջարկում եմ Նախագծի 14-րդ կետի 1) ենթակետի ա. պարբերության «ուսումնարաններում, քոլեջներում՝ մինչև 2019 թվականի հունիսի 23-ը» բառերը փոխարինել «նախնական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններում՝ մինչև հունիսի 25-ը» բառերով:
2. ՀՀ կառավարության 2001 թվականի հունվարի  16-ի N 24 որոշման N 1 հավելվածով հաստատված բարձրագույն մասնագիտական կրթության պետական ընդհանուր չափորոշչի համաձայն ուսումնական տարին, որպես կանոն, սկսվում է սեպտեմբերի 1-ին: Ուսումնական տարվա տևողությունը 34 շաբաթ է:

      Ուսումնական տարվա ընթացքում սովորողների արձակուրդը պետք է կազմի 7-10 շաբաթ, այդ թվում` ձմռանը 2 շաբաթից ոչ պակաս:

      Նախորդ տարիների փորձը ցույց է տալիս, որ ամփոփիչ  ատեստավորման գործընթացը մինչև հունիսի 1-ն ավարտելու պահանջի պատճառով բուհերի, հատկապես բժշկական և դեղագիտական մասնագիտությունների ուսումնական պլանով նախատեսված դասընթացներն ու դրանց անցկացման ժամանակացույցը խաթարվում են: Հաշվի առնելով  նաև այն, որ ամառային զորակոչը ավարտվում է հուլիսի 31-ին, առաջարկում եմ Նախագծի 14-րդ կետի  1) ենթակետի բ. պարբերությունում «հունիսի 1» բառերը փոխարինել «հուլիսի 11» բառերով: 
      Առաջարկում նշված ժամկետը սահմանվել է՝ հաշվի առնելով բժշկական և դեղագիտական մասնագիտությունների առանձնահատկությունները և ուսումնական պլանները:

3. Նախագծի  14-րդ կետի 2) ենթակետում «ուսումնարանները և քոլեջներ» բառերը փոխարինել «նախնական (արհեստագործական) և միջին մասնագիտական կրթական ծրագրեր իրականացնող ուսումնական հաստատություններն» բառերով, հաշվի առնելով, որ նախնական (արհեստագործական) և միջին մասնագիտական կրթական ծրագրեր իրականացվում են ոչ միայն ուսումնարաններում և քոլեջներում, իսկ ժամկետի հետաձգման անհրաժեշտությունը պայմանավորված է ուսումնական պլաններով նախատեսված ժամաքանակները հնարավորինս ապահովելով:
4. ՀՀ կառավարության 2012 թվականի ապրիլի 26-ի N 597-Ն որոշմամբ հաստատված «Հայաստանի Հանրապետության պետական և ոչ պետական բարձրագույն ուսումնական հաստատություններ ընդու​​նելության (ըստ բակալավրի կրթական ծրագրի)» կարգով սահմանված է՝ անվճար և վճարովի ուսուցման մրցույթների արդյունքներն ամփոփվում են մինչև տվյալ տարվա հուլիսի 15-ը, իսկ թափուր տեղերի մրցույթի արդյունքները՝ հուլիսի         25-ին:

      Համաձայն ՀՀ կրթության և գիտության նախարարի  06.12.2007թ. N 1193-Ն հրամանով հաստատված «Հայաստանի Հանրապետության բարձրագույն ուսումնական հաստատություններում մագիստրատուրայի  ընդունելության և ուսուցման» կարգի՝ մագիստրոսի կրթական ծրագրով վճարովի ուսուցման ընդունելության մրցույթն անցկացվում է մինչև ընթացիկ տարվա սեպտեմբերի 1-ը:
     Ելնելով վերոգրյալից՝ կրթության և գիտության նախարարությունը չի կարող հուլիսի 14-ին ներկայացնել լիարժեք, ամբողջական տեղեկություն:

    
Առաջարկում եմ՝ Նախագծի 14-րդ կետի 3) ենթակետում «հուլիսի 14» բառերը փոխարինել «հուլիսի 26» (առանց մագիստրոսի կրթական ծրագրի վճարովի ուսուցման համակարգ ընդունվածների ցանկի) կամ «սեպտեմբերի 1» բառերով:

  Հուլիսի 26-ին կրթության և գիտության նախարարությունը տեղեկություն կտրամադրի բակալավրի ու անընդհատ և ինտեգրացված կրթական ծրագրերով առկա ուսուցմամբ բուհ ընդունվածների (անվճար, վճարովի), ինչպես նաև անվճար, առկա ուսուցմամբ մագիստրատուրա և ասպիրանտուրա ընդունվածների վերաբերյալ:


   Միաժամանակ տեղեկացնում եմ, որ բժշկագիտության ոլորտի ասպիրանտները հիմնականում հանդիսանում են կլինիկական օրդինատուրայի ավարտական կուրսի սովորողներ, և ասպիրանտուրայի ընդունելության քննության ժամկետներում նրանք դեռևս գտնվում են ուսումնական պրոցեսում, իսկ նրանց ավարտական քննությունները տեղի են ունենում օգոստոսի 25-ից սեպտեմբերի 10-ն ընկած ժամանակահատվածում:


	Ընդունվել է:
Ընդունվել է մասամբ, ժամկետը փոխարինվել է հունիսի 30-ով:

Ընդունվել է:
Չի ընդունվել, քանի որ ժամկետի երկարաձգումը կխափանի զորակոչի կազմա​կերպման և անցկացման գործընթացը:



